
                                         
 

 

                                               
 
                                  
 
 
 
                              04.12.2018, Prishtinë,  
                              Ref:10.10.2018\705-2018 
                         
 
 
 
 
Vendim i Këshillit të Mediave të Shkruara të Kosovës ndaj 
ankesës së Vlora Krasniqi kundër portalit Veriu.info 
 
 
Këshilli i Mediave të Shkruara të Kosovës në mbledhjen e 
tij të mbajtur më 27 nëntor 2018, shqyrtoi ankesën e Vlora 
Krasniqit kundër portalit Veriu.info lidhur me artikullin 
“Dhunohet një vajzë, akuzohet djali i një deputeti 
shqiptar”, botuar me 28.09.2018, dhe mori këtë 
 
 
 
 
 
 
                      V E N D I M  
  
 

- Ankesa miratohet  
 
 
 
 
 
 



 
A R S Y E T I M I 

 
Në ankesë thuhet se portali Veriu.info raportoi me 28 
shtator 2018 për dhunimin e një vajze në qytetin e Krujës 
në Shqipëri.  
 
Ky lajm i cili është ripublikuar nga portali Veriu.info, ka 
qenë i publikuar paraprakisht në një portal tjetër, i 
quajtur “Gazeta e re”. Ankuesja ka vërejtur se portali 
Veriu.info nuk e ka vënë në dijeni lexuesin se ky lajm 
është i huazuar. Ankuesja pretendon se në këtë rast është 
shkelur Kreu II (Raportimi i së vërtetës), pika 7. 
 
KMShK, pasi shqyrtoi ankesën dhe lajmin, gjeti se bëhet 
fjalë për shkelje të Kreut II, pika 7 ku thuhet: Gazetari 
nuk guxon të bëjë plagjiat, dhe duhet të theksojë burimin e 
informatës që është publikuar diku tjetër”. Në rastin 
konkret, Veiru.info e ka botuar lajmin pa e theksuar 
burimin nga e ka marrë lajmin.  
 
 
Bazuar në atë që u tha më lartë, KMShK vendosi si në 
dispozitiv të këtij vendimi.  
 
 
 
Këshilli i Mediave të Shkruara të Kosovës 


